
ramApatyashtakam

ரமாபத்யஷ்டகம்

ஶ்ரீக³ணேஶாய நம:॥
ஜக³தா³தி³மநாதி³மஜம் புருஷம் ஶரத³ம்ப³ரதுல்யதநும் விதநும் ।
த்⁴ரு’தகஞ்ஜரதா²ங்க³க³த³ம் விக³த³ம் ப்ரணமாமி ரமாதி⁴பதிம் தமஹம் ॥ 1॥
கமலாநநகஞ்ஜரதம் விரதம் ஹ்ரு’தி³ யோகி³ஜநை: கலிதம் லலிதம் ।
குஜநை:ஸுஜநைரலப⁴ம் ஸுலப⁴ம் ப்ரணமாமி ரமாதி⁴பதிம் தமஹம் ॥ 2॥
முநிவ்ரு’ந்த³ஹ்ரு’தி³ஸ்த²பத³ம் ஸுபத³ம் நிகி²லாத்⁴வரபா⁴க³பு⁴ஜம் ஸுபு⁴ஜம் ।
ஹ்ரு’தவாஸவமுக்²யமத³ம் விமத³ம் ப்ரணமாமி ரமாதி⁴பதிம் தமஹம் ॥ 3॥
ஹ்ரு’ததா³நவத்³ரு’ப்தப³லம் ஸுப³லம் ஸ்வஜநாஸ்தஸமஸ்தமலம் விமலம் ।
ஸமபாஸ்த க³ஜேந்த்³ரத³ரம் ஸுத³ரம் ப்ரணமாமி ரமாதி⁴பதிம் தமஹம் ॥ 4॥
பரிகல்பிதஸர்வகலம் விகலம் ஸகலாக³மகீ³தகு³ணம் விகு³ணம் ।
ப⁴வபாஶநிராகரணம் ஶரணம் ப்ரணமாமி ரமாதி⁴பதிம் தமஹம் ॥ 5॥
ம்ரு’திஜந்மஜராஶமநம் கமநம் ஶரணாக³தபீ⁴திஹரம் த³ஹரம் ।
பரிதுஷ்டரமாஹ்ரு’த³யம் ஸுத³யம் ப்ரணமாமி ரமாதி⁴பதிம் தமஹம் ॥ 6॥
ஸகலாவநிபி³ம்ப³த⁴ரம் ஸ்வத⁴ரம் பரிபூரிதஸர்வதி³ஶம் ஸுத்³ரு’ஶம் ।
க³தஶோகமஶோககரம் ஸுகரம் ப்ரணமாமி ரமாதி⁴பதிம் தமஹம் ॥ 7॥
மதி²தார்ணவராஜரஸம் ஸரஸம் க்³ரதி²தாகி²லலோகஹ்ரு’த³ம் ஸுஹ்ரு’த³ம் ।
ப்ரதி²தாத்³பு⁴தஶக்திக³ணம் ஸுக³ணம் ப்ரணமாமி ரமாதி⁴பதிம் தமஹம் ॥ 8॥
ஸுக²ராஶிகரம் ப⁴வப³ந்த⁴ஹரம் பரமாஷ்டகமேதத³நந்யமதி: ।
பட²தீஹ து யோऽநிஶமேவ நரோ லப⁴தே க²லு விஷ்ணுபத³ம் ஸ பரம் ॥ 9॥
இதி ஶ்ரீபரமஹம்ஸஸ்வாமிப்³ரஹ்மாநந்த³விரசிதம் ஶ்ரீரமாபத்யஷ்டகம் ஸம்பூர்ணம்
॥

